
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᖅᑯᖅᓯᒪᕝᕕᐊᑕ ᓈᓴᐅᑖ: 25EN084 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᒃ : www.nirb.ca/project/126266 

NPC ᑐᖅᑯᖅᓯᒪᕝᕕᐅᑉ ᓈᓴᐅᑖ: 150928 

 

 

January 21, 2026 

 

Claudia Piché 

ATHA Energy Corp. 

310-331 1st Ave N Saskatoon S7K 1X5 

 

ᓇᒃᓯᐅᔾᔭᑦ ᐃᕐᖐᓐᓈᖅᑕᐅᒃᑯᑦ: claudia@athaenergy.com 

 

 

ᐱᔾᔪᑎᓕᒃ: ᖃᐅᔨᒃᑲᐃᔾᔪᑎ ᖃᐅᔨᓴᖅᑕᐅᓂᒃᓴᒧᑦ ᐊᒻᒪ ᐅᖃᐅᓯᒃᓴᓄᑦ ᑐᒃᓯᕋᕐᓂᖅ 

 

ᐊᐃᖓᐃ Claudia Piché: 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓂᔭᐅᓚᐅᖅᑐᑦ ᑕᑯᔭᐅᖁᔨᓂᕐᒥᑦ ATHA Energy Corp’s 

Angilak property ᐱᓕᕆᐊᕐᒧᑦ ᑐᑦᓯᕋᐅᑎᒥᑦ: 

1. November 17,2025, ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᓇᓗᓇᐃᓚᐅᖅᑐᑦ ᐃᓕᓗᒍ, ᐊᒻᒪᓗ 

2. On December 18,2025, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᖅᑐᑦ ᑕᒪᒃᑭᖅᑐᒥᒃ 

ᑐᒃᓯᕋᐅᑎᒥᒃ ᑐᓂᔭᐅᓪᓗᓂᓗ ᑎᑎᖅᑲᖓᑕ ᓈᓴᐅᑖᓂᒃ 25EN084 − ᓇᓗᓇᐃᕐᓗᒍ ᑖᓐᓇ ᑎᑎᖅᑲᖅ 

ᓯᕗᓂᑦᑎᓐᓂ ᐊᒃᑐᐊᓂᓕᖕᓄᑦ ᑎᑎᖅᑲᓄᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᕿᒥᕐᕈᓯᒋᐊᓚᐅᖅᐳᑦ ᐱᓕᕆᐊᕐᒧᑦ ᑐᒃᓯᕋᐅᑎᒥᒃ ᒪᓕᒃᖢᒍ ᓄᓇᕗᒻᒥ ᐊᖏᕈᑎ ᐊᒻᒪ 

ᓄᓇᕗᒻᒥ ᐸᕐᓇᐃᔨᑦ ᐊᒻᒪ ᐱᓕᕆᐊᕐᒧᑦ ᖃᐅᔨᓴᕈᑎᓄᑦ ᐱᖁᔭᖅ1 ᐊᒻᒪ ᑖᔅᓱᒪ ᑎᑎᖅᑲᐅᑉ ᑕᕐᕋᖓᒍᑦ, 

ᑐᙵᓱᒃᑎᑦᑎᕗᑦ ᐱᓕᕆᖃᑕᐅᔪᒪᔪᓂᒃ ᐊᒻᒪ ᓄᓇᓕᖕᓂ ᒐᕙᒪᐅᔪᓂᒃ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ 

ᑐᒃᓯᕋᐅᑎᒧᑦ ᐅᖃᐅᓯᖃᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

ᐱᓕᕆᐊᒃᓴᖅ ᖃᓄᖅ ᐊᖏᑎᒋᓂᖓ 

ᐃᓂᒋᓂᐊᖅᑕᖓ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓃᑦᑐᖅ, ᐊᖏᑯᓂᒥ ᑕᐃᔭᐅᔪᒥ ᖃᓂᒋᔭᖓᓂ 225 

ᑭᓛᒥᑕᓂᒃ ᓂᒋᐊᑕ ᐱᖓᖕᓇᖅᐸᓯᖓᓂ ᖃᒪᓂ’ᑐᐊᕐᒥᒃ. 

 

1 ᑎᑎᕋᖅᓯᒪᓂᓕᒃ 12, ᐊᒡᒍᖅᓯᒪᓂᓕᒃ 12.4.1 ᐊᒻᒪ 12.4.4 ᐊᖏᖃᑎᒌᒍᑎᒥ ᐃᓄᖕᓄᑦ ᓄᓇᕗᒻᒥ ᐊᒻᒪ ᑯᐃᓐ ᑲᓇᑕᒥ ᐱᔪᓐᓇᐅᑎᖓᓂ 

(ᓄᓇᕗᒻᒥ ᐊᖏᕈᑎ) ᐊᒻᒪ s. 87 ᓄᓇᕗᒻᒥ ᐸᕐᓇᐃᔨᑦ ᐊᒻᒪ ᐱᓕᕆᐊᒧᑦ ᖃᐅᔨᓴᕐᓂᕐᒧᑦ ᐱᖁᔭᖅ, S.C. 2013, c. 14, s. 2 (NuPPA) 

http://www.nirb.ca/project/126266

ᑎᑭᑕᐅᓇᓱᐊᖅᑐᖅ ᐱᓕᕆᔪᒪᔪᖅ ᐅᔭᕋᖅᑕᕆᐊᖅᑕᐅᔪᓐᓇᕋᔭᖅᑐᓂᒃ ᐱᓕᕆᕙᒌᕉᒪᖕᒪᑦ ᑕᐅᕙᓂ 

ᐱᓕᕆᕕᒋᔪᒪᔭᒥᓂ ᓄᓇᕗᒻᒥ, ᑲᑎᖅᓱᐃᓚᐅᕐᓗᑎᒃ ᓄᓇᐅᑉ ᖃᓄᐃᓕᖓᓂᖓᓂᒃ 

ᖃᐅᔨᕙᓪᓕᐊᔪᓐᓇᓂᖅ ᐊᒻᒪᓗ ᐃᑰᑕᕐᕕᐅᔪᓐᓇᕐᓂᖏᓐᓂᒃ 

ᑐᑭᓯᐅᒪᔭᐅᑦᓯᐊᕆᐊᓕᖕᓂᒃ, ᐱᑕᖃᕐᓂᖏᓐᓂᒃ ᐅᔭᕋᒃᑕᕆᐊᖅᑕᐅᔪᓐᓇᖅᑐᓂᒃ 

ᐊᒻᒪᓗ ᓄᓇᒥᐅᑕᖃᑦᓯᐊᕐᒪᖔᑕ. ᑕᐃᒃᑯᓇᖓᑦ ᐱᓕᕆᐊᒃᓴᕆᔭᐅᓂᖏᓐᓂ 

ᐃᓚᖃᕆᕗᑦ ᑲᔪᓯᓂᐊᖅᑐᓂᒃ ᐊᑐᖅᑕᐅᓂᖏᓐᓂᒃ ᐊᒻᒪᓗ ᐊᖏᒡᓕᒋᐊᖅᑕᐅᓂᖏᓐᓂᒃ 

ᒫᓐᓇᐅᔪᖅ ᐱᑕᖃᓕᐊᓂᒃᑐᑦ ᑕᐅᕙᓂ ᕿᓂᕐᕕᐅᔪᓐᓇᖅᑐᓂᒃ ᓇᓂᓯᓇᓱᖕᓂᖅ 

ᐱᖁᑎᕐᔪᐊᖏᓐᓂᒃ ᓲᕐᓗ ᑕᐅᕙᓃᑦᑐᓂᒃ ᑕᖕᒫᖃᕐᕕᖓᓂᒃ, 

ᐅᖓᕙᕆᐊᖅᑕᐅᓯᒪᓕᖅᑐᒥᒃ ᒥᑦᑕᕐᕕᖕᒥᒃ ᐊᒻᒪᓗ ᓴᓇᔭᐅᓂᖏᓐᓂ ᐊᒥᓲᓇᔭᖏᑦᑐᑦ 

ᓇᓂᓯᓇᓱᒡᕕᒃᓴᐃᑦ ᐅᔭᕋᒃᑕᕆᐊᕐᕕᐅᔪᓐᓇᕋᔭᖅᑐᓂᒃ, ᐊᒻᒪᓗ ᐃᑲᔫᑎᒃᓴᖃᕐᓗᑎᒃ 

ᐅᓗᕆᐊᓇᕇᑯᑕᓕᖕᓂᒃ ᐊᑑᑎᖃᑦᑎᐊᕈᓐᓇᖅᑐᓂᒡᓗ ᓄᓇᒦᓐᓂᖏᓐᓂᒃ 

ᐊᐅᓚᑦᑎᔾᔪᑎᒃᓴᖏᓐᓂᒃ. 

ᖃᖓᒃᑰᕋᔭᕐᓂᖏᑦ ᒫᔾᔨ 01, 2026-ᒥᒃ ᑎᑭᓪᓗᒍ ᐊᒃᑑᐱᕆ 26, 2027−ᒧᑦ (ᓴᓇᔭᐅᓯᒪᔭᕆᐊᓕᖕᓂᒃ) 

ᐅᒃᑑᐱᕆ 28, 2027−ᒥᒃ ᕕᕗᐊᕆ 28, 2031-ᒧᑦ (ᐊᐅᓚᑕᐅᓕᕈᒫᖅᑐᓂᒃ) 

 

ᒪᓕᒃᖢᒍ ᐱᓕᕆᐊᖑᔪᒃᓴᒧᑦ ᑐᒃᓯᕋᐅᑦ, ᐱᓕᕆᐊᒃᓴᐅᑉ ᐊᖏᓂᖓ ᐃᓚᖃᖅᑐᖅ ᐅᑯᓂᖓ 

ᐱᓕᕆᐊᖑᔭᕆᐊᓕᖕᓂᒃ, ᐱᓕᕆᐊᒃᓴᓂᒃ ᐅᕝᕙᓘᓐᓃᑦ ᐱᓕᕆᐊᒃᓴᓂᒃ: 

▪ ᐱᓕᕆᓂᖏᓐᓂ ᐊᑐᕐᓂᐊᖅᑐᑦ ᑎᖕᒥᔫᕐᓂᒃ, ᖁᓕᒥᒎᓕᖕᓂᒃ (ᕼᐊᓕᑳᑉᑕᓂᒃ), ᕼᐋᓐᑕᓂᒃ ᐊᒻᒪᓗ 

ᓴᓇᓂᕐᒧᑦ ᓄᓇᒃᑰᕈᑎᓂᒃ ᐊᒡᔭᖅᑕᐅᕙᖕᓂᐊᕐᒪᑕ ᐱᓕᕆᔨᖏᑦ/ᓴᓇᔩᑦ, ᐱᖁᑏᑦ, ᐅᖅᓱᐊᓗᐃᑦ, 

ᑕᖁᐊᒃᓴᖏᓪᓗ. 

▪ ᓯᕗᓪᓕᕐᒥ ᐊᑐᖅᑕᐅᒐᔪᖕᓂᖅᓴᖅ ᒥᑦᑕᕐᕕᒃ ᑕᐅᕙᓂ ᓄᑖᖅ ᑕᖕᒫᖃᕐᕕᐊᓂ ᐅᖓᕙᕆᐊᖅᑕᐅᓂᐊᖅᑐᖅ 

ᐃᒪᓐᓇᑎᒍ 250 ᒥᑕᓕᖕᓂᒃ ᓂᕈᑐᓂᓕᖕᒥᒃ 30 ᒦᑕᓂᒃ. 

▪ ᐊᑐᖅᑕᐅᒐᔪᐃᓐᓂᖏᑦ ᕿᓂᕐᕕᐅᓂᕐᒧᑦ ᐊᖁᑏᑦ ᑕᒪᐃᓐᓂᒃ ᑲᑎᓪᓗᒋᑦ ᐅᖓᓯᖕᓂᓕᑦ 17.5 ᑭᓛᒥᑕᓂᒃ 

ᐊᒻᒪᓗ 1.5 ᒥᓂᒃ ᓂᕈᑐᓂᓕᖕᓂᒃ, ᓴᓇᔭᐅᓂᐊᖅᑐᑦ, ᐊᑐᖅᑕᐅᓕᕐᓗᑎᒃ. 

▪ ᐊᖁᑎᒃᓴᖅ ᓴᓇᔭᐅᕙᓪᓕᐊᓂᖓᓂ ᐊᑐᕐᓂᐊᖅᑐᑦ ᓄᓇᒥᒃ ᐱᕈᖅᓯᒪᔪᓂᒃ ᑭᐱᓯᔾᔪᑎᒃᓴᓂᒃ, ᕼᐋᑕᓂᒡᓗ 

ᑲᓕᒐᓕᖕᓂᒃ, ᐳᐊᕐᕆᔭᐅᑎᓕᖕᓂᒃ ᐊᒻᒪᓗ ᒥᑭᔪᒥᒃ ᐃᓗᑐᓂᕐᒥᒃ ᓄᓇᒥᒃ ᐊᖕᒪᔪᓕᐊᕈᑎᒥᒃ. 

▪ ᒪᓐᓇᐅᔪᖅ ᑕᐅᕙᓂ ᕿᒪᐅᒐᖅ/ᕿᒥᐊᕐᔪᖕᒥ ᐱᖁᑏᑦ ᑕᐅᕙᓃᓐᓂᖏᑦ ᐊᑐᖅᑕᐅᓂᐊᖅᑐᑦ 

ᐊᖅᑯᓯᐅᖅᐸᓪᓕᐊᓂᖏᓐᓂ ᐊᒻᒪᓗ ᖃᓂᒋᔮᓂ ᑕᖕᒫᕐᕕᖓ ᐊᑐᖅᑕᐅᓂᐊᕐᒥᔪᖅ ᓴᓇᔭᐅᓂᖏᓐᓄᑦ 

ᐊᖁᑎᒃᓴᖅ, ᐊᒻᒪᓗ ᐋᕿᒪᑎᑕᐅᕙᖕᓂᖓᓄᑦ. 

▪ ᒫᓐᓇᐅᔪᖅ ᑕᐅᕙᓃᑦᑐᖅ ᓄᑖᖅ ᑕᖕᒫᕐᕕᖓ, ᐃᓄᓕᒃ 40−ᓂᒃ ᐃᓄᖕᓂᒃ, ᐊᖏᒡᓕᒋᐊᖅᑕᐅᓂᐊᖅᑐᖅ 

ᐃᓄᖃᕈᓐᓇᕐᓂᐊᕐᒪᑦ 60−ᓂᒃ ᐊᖕᒪᓗᖅᑐᓂᒃ ᑐᐱᕐᓂᒃ, ᑕᐅᕙᓂ ᐱᖁᑎᓂᒃ ᓄᓇᒥᒃ 

ᐊᓯᔾᔩᓗᐊᔾᔭᖏᑦᑐᓂᒃ. 

▪ ᓴᖏᓂᖅᓴᓂᒃ ᐅᔭᕋᒃᑕᕆᐊᖅᑕᐅᔪᓐᓇᖅᑐᓂᒃ ᕿᓂᕈᑏᑦ ᐃᓚᖃᕐᓂᓕᐊᖅᑐᑦ ᐊᑐᕐᓗᑎᒃ ᓄᓇᒥᒃ 

ᓄᓇᖑᐊᓕᐊᕆᔭᐅᓯᒪᔪᓂᒃ, ᖃᐅᔨᓴᒐᒃᓴᓂᒃ ᐊᒻᒪᓗ ᕿᓂᕐᕕᐅᓂᐊᖅᑐᓂᒃ ᐃᑰᑕᕐᓂᒃ ᐊᑐᕐᓗᑎᒃ 

ᓯᑎᓂᖅᐹᖑᔪᓂᒃ ᓄᕗᓕᖕᓂᒃ ᐃᑰᑕᕐᓂᒃ, ᐊᒻᒪᓗ ᐊᑕᐅᓯᕐᒥᒃ ᐅᑎᒧᑦ ᑲᐃᕕᑦᑐᓐᓇᖅᑐᓂᒃ ᐃᑰᑕᕐᒥᒃ.  

▪ ᐃᑰᑕᕐᕕᒃᓴᐃᑦ ᐸᕐᓇᐅᑕᐅᔭᕆᐊᖃᕐᓂᐊᖅᑐᑦ ᐊᑐᖅᑕᐅᓗᑎᒃ ᕿᓂᕐᕕᐅᔪᒪᓂᖏᓐᓂᒃ 

ᐅᔭᕋᒃᑕᕆᐊᕐᕕᐅᓕᕈᓐᓇᕋᓱᒋᔭᐅᔪᓂᒃ ᐊᖅᑯᑎᖏᓐᓂᒃ. 

▪ ᓴᖏᔪᒥᒃ ᑏᓱᓪᒥ ᐅᖅᓱᕐᓘᑎᒥᒃ ᐊᒻᒪᓗ ᑎᖕᒥᔫᕐᓄᑦ ᐅᖅᓱᐊᓗᖕᒥᒃ ᑐᖁᖅᓯᓯᒪᓂᐊᖅᑐᑦ 

ᐊᑐᖅᑕᐅᓂᐊᖅᑐᓂᒃ ᑕᐅᕙᓃᓐᓂᖏᓐᓂᒃ ᓴᓇᕕᐅᕌᓂᒃᓯᒪᓕᖅᑐᑦ ᓄᓇᖓᓃᑦᑐᓂᒃ, ᐊᓯᔾᔨᖅᑕᐅᓗᑎᒃ 

ᐊᖏᕈᑕᐅᓯᒪᓕᖅᑐᑦ ᐅᖅᓱᐊᓗᓕᕆᔾᔪᑎᒃᓴᐃᑦ ᐊᑐᕐᓗᑎᒃ ᑐᒡᓕᕆᔭᐅᔪᓂᒃ 

ᑯᕕᓯᕝᕕᐅᑕᐃᓕᒪᔾᔪᑎᒃᓴᖃᖅᑐᓂᒃ. 

▪ ᑕᐅᕙᓂ ᐊᒻᒪᓗ ᐊᑐᖅᑕᐅᓂᖏᓐᓂ ᐃᑰᑕᐃᑦ ᐃᒪᖁᑎᖏᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᒪᓕᒐᕐᓂᒃ 

ᒪᓕᒋᐊᖃᕐᒃᓂᐊᖅᑐᑦ ᓄᓇᕗᒻᒥ ᐃᒪᕐᓄᑦ ᑲᑎᒪᔨᖏᓐᓄᑦ ᓚᐃᓴᖃᖅᑎᑦᑎᔪᓐᓇᕐᓂᕐᒧᑦ ᒪᓕᒐᕆᔭᐅᔪᓂᒃ. 

▪ ᐃᑯᐊᓚᒃᑎᑕᐅᔪᓐᓇᕐᓂᖏᑦ ᐊᒃᑕᑯᐃᑦ ᐃᑎᕈᕕᓃᓪᓗ ᐆᑕᐃᔭᐅᕙᖕᓂᐊᖅᑐᑦ ᐊᑐᕐᓗᑎᒃ 

ᐊᖏᕈᑕᐅᓯᒪᔪᓂᒃ ᖃᓄᐃᓕᐅᕈᓐᓇᕐᓂᖏᓐᓂᒃ. 

ᐅᓗᕆᐊᓇᕐᓂᖏᑦ ᐊᒻᒪᓗ ᐃᑯᐊᓪᓚᒃᑎᑕᐅᑦᑕᐃᓕᒪᕙᒃᑐᑦ ᐊᒃᑕᑯᐃᑦ ᐲᔭᖅᑕᐅᕙᖕᓂᐊᖅᑐᑦ 

ᑕᐅᕙᖓᑦ ᑕᖕᒫᕐᕕᖓᓂᒃ ᐊᒡᔭᖅᑕᐅᓂᐊᕐᒪᑕ ᐊᓯᐊᓄᑦ ᐃᓕᓯᕕᒃᓴᓂᒃᑕᐅᓯᒪᔪᓄᑦ. 

ᐃᓚᓕᐅᔾᔨᓂᖅ ᐅᕝᕙᓘᓐᓃᑦ ᑭᑭᑕᐅᔪᑦ ᑎᑎᕋᖅᓯᒪᔪᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᓕᖅᑐᑦ ᖃᖓᑦᑎᐊᖅ ᖃᐅᔨᓴᖅᑕᐅᓚᐅᖅᑐᑦ ᐱᓕᕆᐊᒃᓴᑦ 

ᑎᑎᕋᖅᓯᒪᔪᑦ ᖁᓛᓂ ᐃᓱᒪᒋᔭᐅᓂᐊᖅᐳᑦ ᒫᓐᓇ ᖃᐅᔨᓴᖅᑕᐅᔪᓂᒃ ᐱᓗᐊᖅᑐᒥᒃ ᑲᑎᑉᐸᓪᓕᐊᑐᐃᓐᓇᕆᐊᓕᖕᓂᒃ 

ᐊᒃᑐᐃᔾᔪᑕᐅᑐᐃᓐᓇᕆᐊᓕᖕᓂᒃ ᐊᖏᖅᑕᐅᕙᒌᖅᓯᒪᔪᑦ ᓱᓕ ᐊᑐᓕᖅᑎᑕᐅᑐᐃᓐᓇᕆᐊᖃᖅᐸᑕ. 

 

ᐅᖃᐅᓯᒃᓴᖃᖁᔨᓂᖅ 

ᑎᑎᖅᑲᑦ ᐱᔭᐅᔪᑦ ᓇᓗᓇᐃᖅᓯᔪᓪᓗ ᑐᒃᓯᕋᐅᑎᒥᒃ ᐱᔭᐅᔪᓐᓇᕐᓂᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᖃᕆᓴᐅᔭᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᖓᓂ www.nirb.ca/project/126266ᐅᑯᓂᖓᓗ: 

 

▪  NPC Conformity Determination letter, 

▪ NPC Project Application 

▪ NIRB’s Online Application 

▪ Wildlife Mitigation and monitoring Plan 

▪ Consultation log 

▪ Abandonment and restoration plan 

▪ Project summary  

▪ Fuel spill contingency plan 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᒋᐊᒃᑲᓐᓂᕈᒪᑐᐃᓐᓇᕆᐊᓖᑦ ᖃᖓᑐᐃᓐᓇᖅ ᐱᓕᕆᐊᖑᑎᓪᓗᒍ.  

 

ᑖᔅᓱᒪ ᑎᑎᖅᑲᐅᑉ ᐊᔾᔨᖓᒍᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᙵᓱᒃᑎᑦᑎᕗᑦ ᐱᓕᕆᖃᑕᐅᔪᒪᔪᓂᒃ ᐊᒻᒪ 

ᕼᐋᒻᒪᓚᒃᑯᓐᓂ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐱᓕᕆᐊᕐᒧᑦ ᑐᒃᓯᕋᐅᑕᐅᔪᒧᑦ ᐅᖃᐅᓯᒃᓴᖃᕐᕕᐅᓗᑎᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒪᐃᓕᐅᕐᓗᑎᒃ January 29, 2026 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑕᐅᔪᓂᒃ ᐅᖃᐅᓯᒃᓴᖏᓐᓂᒃ ᑐᓴᖅᑎᑦᑎᖁᔨᕗᑦ: 

▪ ᐱᓕᕆᐊᒧᑦ ᑐᒃᓯᕋᐅᑦ ᐊᑐᕐᔪᐊᑐᐃᓐᓇᕆᐊᖃᕐᒪᖔᑦ ᐃᓄᖕᓄᑦ ᐃᓱᒫᓘᑕᐅᓗᓂ; ᐄᖑᒍᓂᓗ, 

ᖃᓄᐃᒻᒪᑦ; 

1. ᐱᓕᕆᐊᒧᑦ ᑐᒃᓯᕋᐅᑦ ᐅᔾᔨᕐᓇᖅᑐᒥᒃ ᐱᐅᙱᑦᑐᓂᒃ ᓴᖅᑭᑦᑎᑐᐃᓐᓇᕆᐊᖃᕐᒪᖔᑦ eco-

ᐊᐅᓚᑦᑎᔾᔪᑎᓂᒃ ᐅᕝᕙᓘᓐᓃᑦ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᑦ ᐊᒃᑐᐃᔾᔪᑕᐅᔪᓂᒃ; ᐄᖑᒍᓂᓗ, 

ᖃᓄᐃᒻᒪᑦ; 

1. ᐱᓕᕆᐊᒧᑦ ᑐᒃᓯᕋᐅᑦ ᐊᒃᑐᐃᓂᕐᓗᒍᑕᐅᓂᐊᕐᒪᖔᑦ ᐆᒪᔪᑦ ᓇᔪᖅᐸᒃᑕᖏᓐᓄᑦ ᐅᕝᕙᓘᓐᓃᑦ ᐃᓄᐃᑦ 

ᐊᖑᓇᓱᒃᑕᖏᓐᓄᑦ; ᐄᖑᒍᓂᓗ, ᖃᓄᐃᒻᒪᑦ; 

http://www.nirb.ca/project/126266

1. ᐱᓕᕆᐊᒧᑦ ᑐᒃᓯᕋᐅᑦ ᖃᓄᐃᑦᑑᒐᓗᐊᖅᐸᑦ ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓖᑦ ᓇᓚᐅᑦᑖᒐᒃᓴᐅᓗᑎᒃ 

ᒥᒃᖠᒋᐊᒐᒃᓴᐅᓗᑎᒡᓗ ᖃᐅᔨᒪᔭᐅᔪᓄᑦ ᐱᓕᕆᔾᔪᑎᓄᑦ, (ᐊᒻᒪᓗ ᐊᑐᐃᓐᓇᕈᖅᑎᓪᓗᒋᑦ ᐊᑐᓕᖁᔭᐅᔪᑦ 

ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ ᐆᒃᑐᕋᐅᑎᑦ); ᐊᒻᒪᓗ 

1. ᖃᓄᑐᐃᓐᓇᖅ ᐱᒻᒪᕆᐅᓂᖏᑦ ᐱᓕᕆᖃᑕᐅᔪᓄᑦ ᐊᒃᑐᐊᓂᓕᖕᓄᑦ ᐱᓕᕆᐊᒧᑦ ᑐᒃᓯᕋᐅᑎᒧᑦ. 

 

 

ᑐᓴᕐᕕᒋᔭᐅᔪᓐᓇᖅᑐᑦ 

ᐅᖃᐅᓯᒃᓴᓯ ᓇᒃᓯᐅᑎᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᕐᖐᓐᓈᖅᑕᐅᒃᑯᑦ ᐅᕗᖓ 

info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ ᐃᓄᑑᓗᑎᒃ ᐱᓕᕆᐊᒧᑦ ᓇᕿᑦᑕᐅᑎᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᒃᑯᑦ 

www.nirb.ca/project/126266ᐅᕗᖓ . ᐊᐱᖅᑯᑏᑦ ᑐᕌᖅᑎᑕᐅᔭᕆᐊᓖᑦ ᐊᑎᓕᐅᖅᑕᐅᓯᒪᔪᒧᑦ ᐅᕙᓂ 

(867) 983 – 4604 ᐅᕝᕙᓘᓐᓃᑦ vnasit@nirb.ca. 

 

ᐅᕙᙶᖅᑐᖅ, 

 

 

 

 

Viren Nasit 

Senior Impact Assessment Officer 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 
 

Enclosures (4): Public Notice of Screening (English, and Inuktitut) 

  Comment Forms (English, and Inuktitut) 

 

cc: Distribution List 

 Richard Dwyer, Nunavut Water Board (NWB) 

 Luis Manzo, Kivalliq Inuit Association 

 Ashley Aupaluktuq-Burton, Kivalliq Inuit Association 

 Tracey McCaie, Crown-Indigenous Relations and Northern Affairs 

mailto:info@nirb.ca
http://www.nirb.ca/project/126266
mailto:vnasit@nirb.ca

